
"   "  --------- 2018 թվականի N        -Ն
	Հիմք ընդունելով <<Գնումների մասին>> Հայաստանի Հանրապետության օրենքի 5-րդ հոդվածի 1-ին մասի 6-րդ կետը և ՀՀ կառավարության 2017 թվականի մայիսի 4-ի N 526-Ն որոշման 1-ին հավելվածի 3-րդ կետը՝ Հայաստանի Հանրապետության կառավարությունը որոշում է`
	1. Սահմանել, որ 2018 թվականին նախատեսված այն գնումները, որոնց կատարման համար անհրաժեշտ գնման հայտերի կազմման համար Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված "Գնումների գործընթացի կազմակերպման" կարգի 21-րդ կետի նախատեսված ժամկետը լրացել է մինչև սույն որոշումն ուժի մեջ մտնելու օրը, կարող են կազմակերպվել մինչև 2018 թվականի հուլիսի 20-ը ներառյալ:
	2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
		    ՎԱՐՉԱՊԵՏ							ՆԻԿՈԼ ՓԱՇԻՆՅԱՆ

ՏԵՂԵԿԱՆՔ-ՀԻՄՆԱՎՈՐՈՒՄ
«Գնման գործընթացների կազմակերպման ժամկետների մասին» 
ՀՀ կառավարության որոշման նախագծի վերաբերյալ 

	1.
	Անհրաժեշտությունը

	
	«Գնման գործընթացների կազմակերպման ժամկետների մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է սույն թվականի ապրիլ ամսվա ընթացքում համացանցի ոչ կանոնավոր և խափանված աշխատանքով:  

	2.
	Ընթացիկ իրավիճակը և խնդիրները

	
	Սույն թվականի ապրիլ ամսվա ընթացքում խաթարված է եղել համացանցի անընդհատությունը, ինչը «Գնումների մասին» ՀՀ օրենքով սահմանված պատվիրատուների համար առաջացրել է տեխնիկական խոչընդոտներ՝ գնման գործընթացները գնումների մասին ՀՀ օրենսդրությամբ սահմանված ժամկետներում իրականացելու համար: 

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նապատեսվում:

	4.
	Կարգավորման նպատակը և բնույթը

	
	Նախագծի ընդունման նպատակն է վերոնշյալ հանգամանքի առաջացման պայմաններում «Գնումների մասին» ՀՀ օրենքով սահմանված պատվիրատուների համար ապահովել օրենսդրական հնարավորություն՝ գնման գործընթացները գնումների մասին ՀՀ օրենսդրությամբ սահմանված ժամկետներում կազմակերպելու համար: Մասնավորապես նախատեսվում է ՀՀ կառավարության 04/05/2017թ. N 526-Ն որոշմամբ հաստատված կարգի 21-րդ կետով նախատեսված ժամկետը երկարաձգել 2018թ. նախատեսված այն գնումների մասով, որոնց կատարման համար անհրաժեշտ գնման հայտերի կազմման՝ հիշյալ կետով նախատեսված  ժամկետը լրացել է:

	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ֆինանսների նախարարության աշխատակազմի կողմից: 

	6.
	Ակնկալվող արդյունքը

	
	Նախագծի ընդունմամբ ակնկալվում է գնման գործընթացներում առաջացած խնդրի կարգավորմամբ ապահովել «Գնումների մասին» ՀՀ օրենքով նախատեսված պատվիրատուների բնականոն գործունեությունն ու անխափան աշխատանքը: 

	7.
	Այլ տեղեկություններ (եթե այդպիսիք առկա են)

	
	---
























[bookmark: _GoBack]Տ Ե Ղ Ե Կ Ա Ն Ք  
«Գնման գործընթացների կազմակերպման ժամկետների մասին» 
 ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Գնման գործընթացների կազմակերպման ժամկետների մասին» ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

«Գնման գործընթացների կազմակերպման ժամկետների մասին» 
 ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին



«Գնման գործընթացների կազմակերպման ժամկետների մասին» Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։





	








ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է
 «Գնման գործընթացների կազմակերպման ժամկետների մասին» 
  ՀՀ կառավարության որոշման նախագիծը


· «Իրավական ակտերի մասին» ՀՀ օրենք,
· «Գնումների մասին» ՀՀ օրենք





